
PENGENALAN 
 
Felix Elmer Anak Peter John Remek merupakan anak kelahiran Bau, Sarawak. Beliau 
merupakan pemegang Diploma Teknologi Kreatif (Penulisan Artistik) dari Universiti 
Teknologi Mara (UiTM), Sarjana Muda Seni Persembahan (Drama) dari Universiti Malaya 
dan kini sedang melanjutkan pengajian ke dalam peringkat Sarjana di Universiti Malaya. 
Berpengalaman lebih daripada 10 tahun dalam industri seni lakon, beliau telah 
dinobatkan sebagai Pengarah Terbaik di Festival Teater Malaysia Peringkat Negeri 
Sarawak 2019. Kini beliau berkhidmat sebagai Jurulatih Lakon di Rumah Serak dan 
merupakan penerima The Hai-O Arts & Culture Grants 2024 daripada Hai-O Foundation. 
 
Kelab Seni Lakon Bau (PPM-026-13-18012019) merupakan sebuah kelab yang telah 
didaftarkan sebagai Badan Bukan Kerajaan di Jabatan Pendaftaran Pertubuhan Malaysia. 
Kelab ini juga dikenali dengan jenama Rumah Serak. Antara objektif kelab ini adalah 
untuk memberi pendedahan kepada umum mengenai bidang seni lakon terutamanya 
masyarakat di Sarawak. Dengan pendedahan sebegini, Kelab Seni Lakon Bau berhasrat 
untuk memartabatkan dan merakyatkan seni lakon ke arah pembangunan masyarakat 
yang sihat. Di samping itu, Kelab Seni Lakon Bau juga ingin menjalinkan kerjasama dan 
semangat muhibah diantara peserta dan pemain industri seni tanahair serta masyarakat 
setempat. 
 
Program Pembangunan Kapasiti: Teater Untuk Pemula 2024, anjuran Kelab Seni Lakon 
Bau telah berjaya dilaksanakan daripada 8 Jun sehingga 21 September 2024 di Mas 
Gading Community Space, Bau. Program ini berlangsung selama 12 minggu dengan 
penyertaan 24 peserta, dibimbing oleh 1 pengajar utama, 1 pembantu pengajar dan 2 
fasilitator. Matlamat program adalah untuk memperkenalkan seni teater kepada 
masyarakat, meningkatkan kemahiran peserta dalam komunikasi, keyakinan diri, dan 
kreativiti, serta melahirkan lebih ramai penggiat seni teater tempatan. 
 
Sepanjang program, peserta telah mengikuti bengkel, termasuk latihan teknik 
pergerakan, pembikinan monolog, dan improvisasi, yang diakhiri dengan persembahan 
akhir. Program ini mendapat sambutan positif daripada komuniti dan berjaya mencapai 
objektifnya, walaupun terdapat cabaran dalam menyelaras jadual dan memastikan 
kehadiran peserta. Program ini bukan sahaja membangunkan bakat peserta tetapi juga 
menyemarakkan minat terhadap seni teater di Bau. 
 
Laporan ini menjadi bukti kejayaan program dan diharap dapat menjadi rujukan bagi 
kesinambungan serta penambahbaikan inisiatif serupa pada masa hadapan.  
 
  



VISI 
 
Menyemarakkan industri seni teater tanahair 
 
MISI 
 
Membimbing serta mendedahkan golongan muda terhadap industri seni persembahan 
dengan mengetengahkan seni teater kepada Masyarakat 
 
OBJEKTIF 
 
1. Memberi pendedahan kepada para peserta mengenai bidang seni persembahan 

terutamanya seni lakon kepada masyarakat. 
2. Memartabatkan dan merakyatkan seni teater ke arah pembangunan masyarakat 

yang sihat. 
3. Menjalinkan kerjasama dan semangat muhibah diantara ahli produksi dan pemain 

industri seni tanahair. 
 
FAEDAH 
 
1. Memberi peluang kepada peserta Teater Untuk Pemula 2024 mengetengahkan bakat 

mereka. 
2. Memperkenalkan bakat baru ke dalam industri seni teater. 
3. Memperkenalkan bidang seni teater kepada orang awam. 
4. Menjadikan rakaman persembahan akhir sebagai bahan rujukan dan kajian. 
5. Menjadikan rakaman persembahan akhir sebagai bahan arkib. 

 
KUMPULAN SASARAN PESERTA 
 
1. Organisasi Kesenian & Industri Kreatif 
2. Penggiat, Pendidik & Tokoh-Tokoh Seni 
3. Masyarakat Umum 
 
KONSEP 
 
Program akan dijalankan secara fizikal merangkumipengetahuan teori dan latihan fizikal 
di mana pada akhir program, sebuah rakaman pementasan teater akan diadakan untuk 
menyertai festival teater antarabangsa. 
  



KAEDAH PELAKSANAAN 
 
Bengkel selama 12 hari (sekali seminggu) ini diadakan secara fizikal dengan meliputi 
beberapa aspek teater termasuklah pengetahuan teori dan latihan fizikal teater. 
 
Sesi Pengenalan: Para peserta telah diperkenalkan kepada dunia teater dan sejarahnya. 
 
Latihan Asas: Para peserta telah diperkenalkan kepada teknik pergerakan asas dan 
teknik lakonan asas. 
 
Teori Teater: Para peserta telah diperkenalkan kepada pembelajaran skrip dan analisis 
naskhah. 
 
Latihan Lakon: Para peserta telah membangunkan sebuah idea dan kembangkan 
menjadi monolog. 
 
Pembinaan Cerita: Para peserta telah mencipta sebuah skrip teater berdasarkan konsep 
'devised play/theater' sebagai projek akhir mereka. 
 
Persiapan Pementasan: Para peserta telah menjalani latihan intensif untuk projek akhir 
mereka. 
 
Pementasan Teater: Para peserta telah merakamkan projek akhir mereka. 
 
  



KELEBIHAN PROGRAM 
 
1. Program ini berjaya membantu peserta membina keyakinan diri, kemahiran 

komunikasi, dan kreativiti melalui latihan teori dan praktikal. 
 
2. Program mendapat sambutan baik daripada komuniti setempat. 
 
3. Berjaya melahirkan bakat baharu dalam seni teater dan memperkenalkan peserta 

kepada teknik lakonan profesional. 
 
4. Struktur bengkel selama 12 minggu memastikan peserta menerima pendedahan 

menyeluruh, dari asas lakonan hingga pementasan. 
 
5. Kerjasama dengan pihak sekolah dan pusat komuniti serta promosi media sosial 

meningkatkan keterlibatan dan kesedaran tentang seni teater di kalangan 
masyarakat. 

 
KELEMAHAN PROGRAM 
 
1. Kehadiran tidak konsisten pada setiap minggu menjejaskan kesinambungan 

pembelajaran peserta. 
 
2. Penyelarasan jadual antara fasilitator dan peserta memerlukan usaha tambahan, 

terutama menjelang persembahan akhir. 
 
3. Pelaksanaan sepenuhnya bergantung kepada sokongan kewangan, yang boleh 

menjadi risiko jika penajaan berkurangan. 
 
  
CADANGAN PENAMBAHBAIKAN PROGRAM 
 
1. Memperketatkan pengambilan peserta agar dapat mengurangkan ketidakhadiran 

peserta. 
 
2. Pertimbangkan untuk menambah tempoh sesi latihan kepada 4 minggu bagi 

memperdalam latihan dan memberi lebih masa kepada peserta. 
 
3. Menyediakan jadual alternatif atau rakaman latihan untuk peserta yang tidak dapat 

hadir supaya mereka tidak ketinggalan. 
 
4. Libatkan lebih ramai pelatih jemputan untuk memberikan variasi perspektif dan 

teknik kepada peserta. 
 
5. Membangunkan strategi jangka panjang untuk penajaan melalui rakan kongsi 

korporat dan geran kebudayaan. 
  



RINGKASAN KEWANGAN 
 
Keseluruhan Program ini telah menelan belanja sebanyak RM16,360.00. Hai-O 
Foundation melalui The Hai-O Arts & Culture Grants telah menaja sebanyak RM5,000.00. 
Sebanyak RM2,880.00 telah diperolehi daripada Yuran Pendaftaran peserta. Selebihnya 
sebanyak RM8,480.00 telah ditanggung oleh pihak Kelab Seni Lakon Bau selaku 
penganjur Program. 
 
KESIMPULAN 
 
Kami berharap laporan ini dapat memberikan gambaran secara menyeluruh ke atas 
pelaksanaan Program Pembangunan Kapasiti: Teater Untuk Pemula 2024 yang telah 
menerima dana sebanyak RM5,000.00 daripada The Hai-O Arts & Culture Grants melalui 
Hai-O Foundation. Di samping itu, kami juga berharap kerjasama seperti dapat 
diteruskan di dalam usaha untuk memperkembangkan bakat seni baru di negara ini 
terutamanya di negeri Sarawak. Kelab Seni Lakon Bau sentiasa bersedia menggalas 
tugas yang lebih berat mendepani perkembangan dunia globalisasi ketika ini. 
Kami mengucapkan setinggi-tinggi penghargaan kepada Hai-O Founcation di atas 
kepercayaan yang telah diberikan kepada kami untuk menjayakan Program 
Pembangunan Kapasiti: Teater Untuk Pemula 2024.  

Lokasi Latihan 

LAMPIRAN 
 

 
 

Teater Untuk Pemula 1 
 

 
 

Teater Untuk Pemula 2 

Teater Untuk Pemula 3 

LAMPIRAN 

LAMPIRAN 
 

 
 

Resit Sewaan Ruang 
 

 
 

Resit Makanan & Minuman 

Baucar Bayaran 
 

 
 

Resit Keperluan Projek Akhir 
 


